
КИЕЛІ ТӘУЕЛСІЗДІК ТАРИХЫ - ҰРПАҚТАР ҮНДЕСТІГІНДЕ

Қазақстан халықтары Тәуелсіздіктің 25 жылдық мерейтойын қуанышпен атап өтуде. Бұл 
– бейбітшілік, келісім мен жасампаздықтың жиырма бес жылы. Тәуелсіздік – халқымыздың басты 
мұраты, біздің тарихи таңдауымыз және тағдырымызды өзіміз айқындау құқығы.

«Тәуелсіздік» - деген тарихи ұғым. Ол жеке адамның, немесе жеке қауымның, не жеке 
мемлекеттің тәуелсіздігі. Оның замана деңгейіне қарай ішкі мазмұны, оған септік ететін ортасы өзгеріп 
отырады.

Киелі тәуелсіздігіміздің 25 жылы ішінде еліміздің интеллектуалды әлеуеті жаңа ізденістер 
негізінде тапқанымыз бен жоғалтқанымызды ақиқат биігінен саралауда, сүбелі еңбектерімен танылуда.

Қазақ елі тарихында қуанышты сәттермен қатар, қайғылы да қаралы беттері аз болмаған. 
Осы бір үрдістің бойына терең бойлап, тебірене толғансақ, халқымыздың бастан кешкен телегей – 
теңіз тарихын көз алдыңнан тізбектеп өткізесің. Әрбір тізбектің өзіндік бір тарихы, күресі бар. Сол 
күрестің тәуелсіздік тұғыры - ұлттық сананы оятып, халықтану жолына үңілдірді. Тәуелсіздік үшін 
сан ұрпақ атқа мінді, айбалта ұстады, «аттан қазақ» деп жар салды. Ол, ғасырларға созылған ата-баба 
қанды жорығының дабылды да дауылды күресінің заңды жалғасы. Жатса түсінен, тұрса есінен бір сәт 
кетпеген бабалардың ғасырлық арманы болды.[1,16]

XXI ғасыр руханият, мәдениет, ақпарат кезеңі екені баршамызға аян. Бүгінгі таңда ғасырларға 
созылған тарихта тұңғыш рет байырғы қазақ жерінде абсолютті халықаралық легитимділікке ие мем-
лекет орнады. Соның бір айғағы ретінде қоғамның дәуірлеген кезеңдерінде де, қиыншылықтар мен 
қырғын соғыстардан да, отаршылдық пен бодандықтардан да өтіп, міне бүгін жеке мемлекеттік тәу-
елсіздігінің аясында толыққанды ел ретінде өмір сүрудеміз. Тәуелсіздік біздің ұлттық мақтанышы-
мыз. Тәуелсіздігімізді әлем таныды, Қазақстан мемлекеттілігі қалыптасты, кеңестік экономика мен 
идеология ыдырап, өмірдің барлық саласында нарықтық қатынастар, идеологиялық әр алуандық ор-
нықты. Жаңа Астана бой түзеді, қазақтар мемлекет құраушы ұлтқа айналды, әділетсіздікке, зорлық-
зомбылыққа ұшыраған діни сенім бостандығы сынды мәдени-рухани құндылықтар қайта тірілді. 
Тарихты қалыптастыратын халық екені рас. Бірақ, сол халықтың күш-қуатын дұрыс арнаға бағыштап, 
бабалар сөзінен айырылып, еңбегінің еш, тұзының сор болмауы үшін Тұлғаның қазіргі егеменді даму 
жағдайымыздағы көрегендігі, қайраткерлігі, елге, жерге, туған халқына адалдығы қажет. Барымыз бен 
жоғымызды зерделеуде, азаттықтың тарихы мен тағлымын тереңнен талдауға ұстанымды бағыт сілтеп, 
зерделі ой толғаған, ел мүддесін өз мүддесінен жоғары қойған, тәуелсіздіктің басы-қасында тұрған, 
бостандық пен егемендіктің туын тіккен, еңсесі биік қазақ ордасын құрған, ел бастаған көсем, сөз 
саптаған шешен, қолбастаған сардар, әлемдік деңгейге көтерілген халықаралық тұлға - Н.Ә.Назарбаев.

Тәуелсіз Қазақстан Республикасы 25-жыл уақыт шеңберінде өмір сүріп келеді. Осы белесте 
Н.Ә.Назарбаев өзін әлемге Елбасы ретінде, әлемдік дәрежедегі саяси қайраткер ретінде таныта білді. 
Әсіресе нарыққа өту жолындағы еліміздегі тәуелсіздіктің баянды болуы білім мен ғылымдағы жаңа 
саясат нағыз кемел мақсатта болуының жаңа үлгісін де әлемге таныта білген тұлға.

Тәуелсіздігімізді баянды ететін ғажайып күштердің бірі – тұғырлы – ойлы саясат, білім, ғылым 
және интеллектуалдық әлеует. 

Ел Президенті Н.Ә.Назарбаевтың Қазақстанның тәуелсіздікке қол жеткізген күннен бастап 
жүргізіп келе жатқан дана саясатының негізі –мемлекеттің білім беру әлеуетін арттыру, ең бастысы 
қазақстандықтардың интеллектуалдық әлеуетін арттыруға басты назар аударды. Президенттің 
көрегенділігі – қазақстандықтардың білімді болуы біздің еліміз Корея, АҚШ, Қытай, Ресей, Сингапур 
сынды алпауытты елдермен бәсекеге түсе алатындай іргесі тең елге айналуының кепілдігі екендігін 
алғашқы кезеңнен - ақ байқағандығында. Елбасымыз мемлекеттің интеллектуалдық әлеуетін дамытуға 

қатысты келелі ойын «Қазақстан - 2050» стратегиясында жария етіп, онан кейін Қазақстан халқына 
арналған жыл сайынғы Жолдауларында жетілдіре түсті. [2,6]

Елбасы саясатының негізі – еліміздегі қалыптасқан интеллектуалдық әлеуеттің білім 
деңгейлерін заманауи ағысына сәйкес үздіксіз тереңдете дамыту отырып, үкімет пен бүкіл мемлекеттік 
аппаратты Қазақстанның интеллектуалдық әлеуетін арттыруға бағытталған саясатын біліктілікпен 
жүзеге асыруға жұмылдыруда. Атап айтқанда, ҚР Үкіметі Президенттің тапсырмасы бойынша жоғары 
білім беруді қаржыландырудың жаңа сұлбаларын әзірледі. 

Ұлт көшбасшысы мемлекет қаражатын білім беру мен кәсіби оқыту сынды экономикалық 
өсуді, қазыналық түсімдердің түсуін қамтамасыз ететін мемлекеттік бағдарламаларды жүзеге асыруға 
ықпал етуде. Президентіміздің бастамасы бойынша бүкіл қазақстандық білім беру жүйесі 100 – 
пайызды компьютерлендірілді. Қазақстанда интеллектуалды тұрғыдан дамыған әлеуетті қалыптастыру 
бағытында  Президент мектеп жасына дейінгі балалардан бастап тұрғын халықтың барлық санаттарының 
білімі мен интеллектуалдық әлеуетін арттыруға назар аударды. Атап айтқанда, 2011-2020 жылдарға 
арналған Қазақстан Республикасының мемлекеттік білім беруді дамыту бағдарламасында білім беру 
үрдісінің барлық түрлерін дамыту көзделген: әсіресе, мектеп жасына дейінгі балаларды тәрбиелеу мен 
білім бағыттарын жас ерекшеліктеріне сай сәйкестендіру, орта білім беруді, техникалық жәні кәсіби 
білім беруді, жоғары, жоғары білім алғаннан кейінгі және ғылымды реформалау жөніндегі нұсқаулары. 
Экономиканың тұрақты өсуі үшін білім беру саласының бәсекеге қабілеттілігін арттыру, 
сапалы білім беруге қол жеткізуді қамтамасыз ету арқылы адам капиталын ұлғайту құзыретінің 
негізінде білім беру саласын дамыту жөніндегі мемлекеттік бағдарламаны қабылдауда Ұлт 
Көшбасшысының үлесі өте зор. Аталған бағдарламаның қабылдануы интеллектуалды дамыған 
қоғамды қалыптастырудың алғышарты болып табылады. 

Ел Президенті Қазақстан тәуелсіз, егеменді ел ретінде қалыптасқан кезде әзірлеген ұзақ 
мерзімді «Қазақстан – 2030» Жолдауында білім беру саласы мемлекет қызметінің маңызды басым 
бағыттарының бірі ретінде танылған. Қазақстандағы білім беру реформаларының жалпы мақсаты – 
білім беру жүйесін жаңа әлеуметтік – экономикалық ортаға бейімдеу.[3,12] Аталмыш бағдарламалы 
құжатта, білім беру жүйесін жетілдіруде біздің еліміздің әлемнің бәсекеге аса қабілетті елдер қатарына 
қосылуының маңызды алғышарттары ретінде белгіленген. 

 Тәуелсіздік жылдарында орын алған дағдарысты жағдайларға қарамастан Ел Президенті 
білім мен ғылым салаларын дамытуға үлкен назар аударды. Себебі, елдің өсіп – өркендеуі, өркениетті 
өмірден өзіндік орын алуы, оның ұлттық білім деңгейіне, даму бағытына тікелей байланыстылығын 
«2050» даму стратегиясында ерекше атап көрсетті. Осыған орай, Қазақстан Республикасының білім 
беру жүйесінің 2050 жылға дейінгі кезеңге арналған даму стратегиясы және әрбір білім дамуының 
кезең - кезеңін қамтитын стратегиялық жоспарлары әзірленді. 

Қоғамдық-саяси өмірде орын алған қайта құрулар Қазақстанның білім беру жүйесі мен 
ғылым саласын ұйымдастыруда да жаңа өзгерістер жасауға негіз болды. Тәуелсіз Қазақстанның білім 
реформасы бірнеше кезеңдерден тұрды. Тәуелсіз Қазақстанның білім жүйесінің құқықтық негізін 
қалыптастыру, оны заңдық тұрғыда қамтамасыз ету мақсатында 1992 жылы «Білім туралы», 1993 жылы 
«Жоғары білім туралы» Заңдар қабылданды. [4,11] Бұл заңдарда жоғары білім жүйесін реформалаудың 
құқықтық негізі жасалып, осы саладағы мемлекеттік саясаттың негізгі ұстанымдары айқындалды.

 Міне, осы орайда, Киелі тәуелсіздігіміздің басты бағыттарының бірі - XXI ғасырдың білім 
мен ғылым ғасыры болатындығын назарымызда ұстай отыра, ғылыми әлеуетті дамыту, қолданбалы 
ғылымды өндіріс пен бизнеске мейлінше жақындату, бағыттау мүмкіндіктері туындауда. Бізде 
экономикалық және қоғамдық жаңару қажеттіліктеріне сай келетін осы заманғы білім беру жүйесі, 
болашақ ертеңіміздің өсіп-өнуіне ғылым мен білімнің, оны игеретін әлеуеттік топтарының қосар 
үлестерінің аз болмайтындығы аңғарылады.

Қазақ қоғамы білім мен ғылымның құдіретін ертеден білген. Есте жоқ замандардан жеткен: 
«Оқу инемен құдық қазғандай», «Білекті бірді жығады, білімді мыңды жығады» деген нақыл сөздер 
осының куәсі. Оқу-білімді ұлықтаған қағидаттар әл-Фарабидің, М.Қашқаридің, Шоқан мен Абайдың 
шығармаларында молынан кездеседі.

Айдарлы бастаманың негізінде білім беру сапасы артып, білім беру ұйымдарының материалдық 
базасы нығайтылды. Дарынды балаларға арналған мамандырылған мектептер желісі құрылды. Қазіргі 
кезде республикада үш тілде бірдей білім беретін мектептер қызмет етуде. 

2050 Стратегиясын негізге ала отырып Қазақстан қауіпсіздік пен демократия жағдайында өмір 
сүретін білімді елдің болашақ дамуының іргетасын қалады. Сонымен қатар, 2020 жылға дейінгі стра-

тегиялық жоспарының жаңа сападағы білім берудің өзіндік жолдарын ұсынды: 2020 жылы Қазақстан 
білімді ел ретінде қалыптасуы тиіс. Білім саласын дамыту үрдісі болашақ экономикалық, саяси және 
әлеуметтік – саяси өркендеуінің негізі болып табылады. 

Ұлт көшбасшысының «Өмір бойы білім алу» қағидаты әрбір қазақстандықтың жеке ұстанымы 
болуы керек екендігін өмірдің өзі күн өткен сайын нақтылай түсуде. Сонымен қатар, Президенттің 
тапсырмасы бойынша бүкіл Қазақстан бойынша ашылып, қызмет ететін 20 интеллектуалдық мектептер 
де келешекте үздік жоғары оқу орындарында оқитын дарынды балаларды даярлаудың негізгі базасына 
айналуда. Осының өзі Елбасының қазақстандықтардың интеллектуалдық әлеуетін арттырудағы, 
интеллектуалдық әлеуетті қалыптастырудағы зор әрі келелі істерінің бірі. 

 Білім мен ғылым және оның интеллектуалдық әлеуеті қоғамның жемісті дамуының кепілі, 
мемлекеттің бәсекеге қабілеттілігін, ұлттың келешегін айқындайды. Білім – экономикалық және 
әлеуметтік тұрғыдан маңызды, білім болашаққа салынған сенімді инвестиция көзі. Кез-келген елдің 
қарқынды дамуы тек табиғи байлық көздерімен ғана емес, азаматтардың сауаттылығына да тікелей 
байланысты. Осыған орай, Елбасымыздың аталған саланы дамытуға барынша атсалысуы бүгінгі күні 
өз жемісін берді: еліміз интеллектуалды әлеуеті дамыған, білімді әрі көзқарасы кең, дана әлеуеті бар 
мемлекетке айналды. 

Қабылшаев К.И. 

ҚАЗАҚСТАН ТӘУЕЛСІЗДІГІНІҢ 25 ЖЫЛДЫҒЫ – ҚАЗАҚСТАННЫҢ 
ТЕМІРЖОЛДАРЫНЫҢ ҚАЛЫПТАСУЫНДАҒЫ НЕГІЗГІ КЕЗЕҢДЕР

Қазақстан Республикасының тәуелсіз, дербес мемлекет болғанына, міне, жиырма бес жыл 
толғалы отыр. Осы жылдар ішінде еліміз басынан көптеген қиыншылықтарды өткеріп, биік белестерді 
бағындырды. Әрине, тарих үшін жиырма бес жыл ұзақ уақыт емес, бірақ біздің жас мемлекетіміз үшін 
бұл – үлкен кезең.

Теміржол көлігі Қазақстанның жүйе құраушы инфрақұрылымы болып табылады. Ол елдің 
индустриялық-технологиялық құрылымға өтуін қамтамасыз етті және бүгінде әлемнің ең дамыған 
30 елдердің қозғалыс авангардында тұр. 

Теміржолдар пайда болған кезінен бастап еліміздің әлеуметтік-экономикалық және мәдени 
дамуында шешуші рөл атқаруда. Теміржол желілерінің бойында жаңа елді мекендер, қалалар салынды, 
өнеркәсіп салалары пайда болып, дами түсті, әлеуметтік инфрақұрылым қалыптасты. Теміржолдар 
желісі еліміздің барлық өңірлерін көлік артерияларымен жалғады және Қазақстанның сыртқы 
әлеммен көлік коммуникацияларын және саудасын қамтамасыз етті. 

«Қазақстанның болат магистральдарының тарихы даңқ пен ерлікке толы». Нұрсұлтан 
Назарбаев. 

Қазақстан теміржолдары қалыптасудың негізгі кезеңдері. 
Қазақстан теміржолдары желісінің қалыптасуы 1904 жылы алғашқы Орынбор-Ташкент 

трансқазақстандық магистралінің солтүстік бөлігі бойынша пойыздар қозғалысының ашылуынан 
басталды. Салынған желі солтүстік батыстағы Ресей шекарасынан оңтүстіктегі Өзбекстанмен шекараға 
дейін 1668 шақырымға созылған алғашқы трансқазақстандық магистраль болды. 

 Жылдар биігінен қарасаң, болат магистральдардың алғашқы құрылысшыларының еңбек ерлігін 
тереңірек сезінесің, олар қуатты механикаландыру құралдарынсыз құрылыс жұмыстарының орасан зор 
көлемін орындады. Құрылыс басына материалдарды, суды және адамдарды тасымалдау үшін көлік-
арбалар қолданылды. Кейбір кезеңдерде құрылысқа 50 мыңға жуық адам қатысты. Теміржол желісі 


